
GOUVÈNÈ CUOMO ANONSE DEZYÈM GWOUP ALOKASYON POU ENÈJI KI PA KOUTE CHÈ POU REJYON 

FINGER LAKES ANBA PWOGRAM RECHARGE NEW YORK 
 

Pwogram Enèji ki pa Koute Chè Pral Ede Kreye ak Konsève Anpil Milye Djòb toupatou nan New York. 

 
Jodi a, Gouvènè Andrew M. Cuomo te anonse yon lòt gwoup 161 biznis ak òganizasyon ki pa komèsyal 
nan eta a jwenn plis pase 80 megawat (MW) kouran elektrik ki pa koute chè nan dezyèm gwoup 
alokasyon yo anba pwogram ReCharge New York. Yo prevwa gwoup alokasyon RNY sa a pral kreye gwo 
envestisman kapital ak konsève apeprè 25.000 djòb. 
 
Pou Rejyon Finger Lakes, semèn sa a, Konsèy Administrasyon New York Power Authority (NYPA) te 
apwouve alokasyon ki totalize plis pase 6 MW kouran elektrik pou 15 antrepriz, epi ki asosye avèk plis 
pase 5.000 djòb ak gwo envestisman kapital nan zòn nan. Pami benefisyè enpòtan yo, genyen Celmet ki 
nan Rochester, Morton Salt ki nan Silver Springs, ak Optimax Systems ki nan Ontario. 
 
Gouvènè Cuomo di konsa, “Avèk pwogram NY Works la, kounye a nou gen yon estrateji dinamik pou 
jwenn resous tankou enèji ki disponib epi ki pa koute chè, pou pèmèt biznis yo kreye anpil djòb ak fè 
envestisman nan tout zòn eta a. Alokasyon sa yo pou enèji a anba pwogram ReCharge New York pral bay 
pri enèji ki konpetitif ak fyab pou manifakti yo ak lòt patwon enpòtan yo, pou bay yo konfyans pou 
envesti nan bilding yo, epitou pou konsève ak ogmante kantite djòb yo.  N ap kontinye efò dinamik nou 
yo pou ogmante enèji nou ki pa koute chè ak lòt avantaj ekonomik pou atire nouvo biznis nan New York, 
epitou pou ankouraje agrandisman ak kwasans nan antrepriz ki la deja nan eta nou an.” 
 
Alokasyon Konsèy Administrasyon New York Power Authority (NYPA) apwouve semèn sa a ap pote sipò 
total yo bay nan Recharge New York pou 602 biznis ak 76 òganizasyon ki pa komèsyal. Yo prevwa 
antrepriz sa yo pral pran angajman pou konsève prèske 385.000 djòb, epitou y ap envesti anpil milya 
dola nan apeprè 680 MW ki te afekte pou yo anba pwogram Recharge New York jiska prezan. Enèji ki pa 
koute chè yo bay nan pwogram Recharge New York pral kòmanse disponib pou kliyan yo nan dat 1ye 
jiyè. Gen yon lis konplè dezyèm gwoup alokasyon pou enèji ki disponib la 
a: http://www.governor.ny.gov/assets/documents/round2allocations.pdf 

http://www.governor.ny.gov/assets/documents/round2allocations.pdf

Senatè Mike Nozzolio di konsa, “Pwogram ReCharge New York ap kontinye fasilite devlopman ekonomik 
toupatou nan Finger Lakes, pou pèmèt gen plis nouvo djòb ak yon pi bon avni ekonomik. Mwen bat 
bravo pou Gouvènè Cuomo pou kalite dirijan li nan devlopman pwogram sa a, epi mwen te kontan 
travay avèk li pou jwenn envestisman enpòtan sa yo nan kreyatè djòb pou zòn nou an.”  
 
Senatè George D. Maziarz di konsa, “Pwogram Recharge NY se yon bagay mwen te sipòte anpil nan 
Albany pou mwen kapab bay djòb nan zòn sa a ak estabilite pou konpayi yo nan asirans yon kontra 7 ane. 
Biznis nou chwazi yo montre angajman yo aklè pou kominote a. Enèji ki pa koute chè sa a pral ede kenbe 
biznis yo nan zòn sa a kanmenm pandan lontan, epi l ap kontinye ede grandi ekonomi zòn nan. Mwen 
bat bravo pou New York Power Authority pou chwa yo fè pou benefisyè ki sa yo ki merite sa.” 
 
Senatè Joe Robach di konsa, “Li bon pou wè konpayi lokal sa yo resevwa resous enèjetik ki pa koute chè 
pou ede kreye ak konsève anpil djòb. Dezyèm gwoup alokasyon yo nan Recharge NY pral bay yon gwo 
bourad pou biznis sa yo kontinye kwasans yo ak bay posiblite pou djòb nan ekonomi nou an.”  
 
Senatè Patrick Gallivan di konsa, “Recharge NY enpòtan pou avni ekonomik rejyon Finger Lakes. 
Pwogram sa a pral afekte kouran elektrik ki pa koute chè pou anpil douzèn biznis lokal, pou pèmèt yo 
itilize ekonomi lajan pou planifye kwasans yo, re-envesti nan biznis yo, agrandi operasyon yo, epi kreye 
djòb ki dirab nan kominote nou an. Antan yon ko-sipòtè orijinal pou pwojè-lwa sa a ane pase, mwen te 
fyè pou batay pou enterè Pati Nò Eta a, ki te pèmèt 350 MW kouran elektrik disponib nan Recharge New 
York pou rezève sitou pou devlopman ekonomik pati nò New York.” 
 
Manm Asanble Harry Bronson di konsa, “Nan moman ekonomik difisil sa yo, li enpòtan pou nou fè tout 
sa nou kapab pou kreye ak kenbe djòb nan Konte Monroe. Recharge New York pral ede sipòte djòb nan 
Konte Monroe, sa k ap bay yon sipò ki trè nesesè pou ekonomi an.” 
 
Danny Wegman, direktè jeneral Wegmans Food Markets ak ko-prezidan Konsèy Devlopman Ekonomik 
Rejyonal Finger Lakes, di konsa, “Nan yon moman lè bidjè lokal yo eksplwate bidjè lokal yo, pwogram 
ReCharge New York Eta New York, avèk pwomès kontra alontèm li pou enèji ki pa koute chè, se 
senpleman kalite sipò eta a kominote lokal yo bezwen pou ede biznis yo grandi ak devlope. Pwosesis 
Aplikasyon Finansman Gwoupe Gouvènè Cuomo te kreye, pou yon pwosesis inik efikas pou aplike pou 
enèji nan pwogram ReCharge New York, montre efikasite li avèk premye rekonpans sa yo nan enèji, ki 
bay bon lespwa pou sante ekonomik zòn nou ak eta nou an.” 
 
Semèn sa a, Konsèy Alokasyon Devlopman Ekonomik Eta New (EDPAB) te rekòmande dènye alokasyon 
sa yo. Konsèy la se yon gwoup kat (4) manm ki gen dwa anba lwa eta a pou fè rekòmandasyon anrapò 
avèk enèji ba konsèy administrasyon NYPA. 
 
John R. Koelmel, Konsèy Administrasyon NYPA te eli semèn sa a kòm prezidan Otorite a, di konsa, 
“Dènye alokasyon sa yo pou enèji ki pa koute chè anba pwogram Recharge New York montre angajman 
New York Power Authority kontinye pran pou jwe yon wòl enpòtan nan efò Gouvènè Cuomo ap fè pou 

relans ekonomik ak kreyasyon djòb. Nou gen plis detèminasyon pase anvan pou itilize resous nou yo ak 
kontribisyon yo pou atire nouvo posiblite pou biznis nan Eta New York epi pou ankouraje kwasans nan 
konpayi ak endistri ki la deja.” 
 
Pwogram ReCharge New York, ki pral eksplwate 910 MW enèji ki pa koute chè, ofri kontra pou apeprè 
sèt (7) ane, tankou omwen 350 MW pou biznis pati nò eta a, 20-0 MW pou pwojè pou atire ak grandi 
biznis, epi jiska 100 MW pou òganizasyon ki pa komèsyal yo ak ti biznis yo.  
 
Antou, NYAP te resevwa plis pase 1.000 aplikasyon pou enèji ReCharge New York anba pwogram “New 
York Open for Business” Gouvènè Cuomo nan Aplikasyon Finansman Gwoupe nan Entènèt, pou mande 
plis pase 2.100 MW—plis pase de fwa kantite total ki disponib anba pwogram enèji yo bay dapre lalwa.  
 
Nan evalyasyon aplikasyon yo sou yon baz konpetitif, NYPA, nan tèt ansanm avèk Konsèy Devlopman 
Ekonomik Rejyonal yo ki toupatou nan eta a, te itilize kritè ki baze sou angajman pou envestisman 
kapital, konsèvasyon ak kreyasyon djòb, yon fason ki annamoni avèk priyorite konsèy devlopman 
ekonomik rejyonal yo, ak lòt faktè, tankou efikasite enèji a.  
 
Epitou anba règleman Recharge New York, NYPA gen otorizasyon pou bay yon rabè sou enèji elektrik 
tranzisyonèl pou nenpòt aplikan ki pa t jwenn rekòmandasyon pou resevwa alokasyon, men ki t ap 
resevwa avantaj anba pwogram Power for Jobs (PFJ) ak Energy Cost Savings Benefit (ECSB) k ap fini--
pwogram ki la anvan ReCharge New York. Yon fason espesyal, règleman otorize NYPA pou bay kliyan sa 
yo jiska 66 pousan ekonomi enèji PFJ oswa ECSB yo pandan premye dezan pwogram RNY yo ak 33 
pousan pou dezan apre yo. Konsèy administrasyon NYPA te apwouve ekonomi sou rabè tranzisyonèl pou 
95 aplikan, ki evalye nan ekonomi enèji pou apeprè $9 milyon dola pou premye ane a sèlman. 
 
Gil C. Quiniones, Prezidan ak direktè jeneral NYPA, di konsa, “Pandan pwosesis devlopman Pwogram 
ReCharge New York, Power Authority te travay yon fason dinamik pou resevwa aplikasyon ki reprezante 
yon gwo varyete biznis ak patwon k ap pèmèt kwasans ekonomik dirab ak posiblite pou jwenn djòb nan 
chak zòn eta a. Yo te resevwa aplikasyon yo nan tèt ansanm avèk 10 Konsèy Devlopman Ekonomik 
Rejyonal eta a sou baz kritè konpetitif anba lwa ReCharge New York, tankou kreyasyon djòb ak 
envestisman kapital. Nan ede egzekite vizyon Gouvènè Cuomo pou devlopman ekonomik, Power 
Authority ap kontinye pouswiv lòt posiblite pou atire nouvo biznis nan enèji ki disponib epi ki pa koute 
chè, epitou pou ankouraje agrandisman biznis enpòtan yo k ap ede nan kreyasyon djòb ak nan 
envestisman prive toupatou nan New York.” 
 
Pou jwenn yon lis aplikasyon ki fèt anba pwogram Recharge New York nan de (2) premye gwoup 
alokasyon pou enèji a, ale sou Entènèt nan sitwèb  http://www.nypa.gov/RechargeNY/default.htm. 

